
SINFLARDA DO'STONA MUHITNI SHAKLLANTIRISH 

 

To’rayeva  Nilufar Orolovna  

Termiz tumani 

13  umumiy o„rta ta'lim maktabi o'qituvchisi 

 

Annotatsiya: Ushbu maqolada sinflarda do'stona muhitni shakllantirish, dars jarayonida 

o`quvchilarni intizomiga rioya qilishga chaqirish va bunda foydalaniladigan metod va uslubiyatlar 

yoritilgan 

Kalit So`zlar: Pedagogik mahorat, “Oltin qoida”, xulq-atvor, kasbiy mahorat 

 

KIRISH 

Jamoani ijtimoiy-psixologik muhiti - guruhning eng ajralmas psixologik 

xarakteristikasidir, bu guruhning birgalikdagi hamkorlikdagi faoliyati bilan bevosita bog„liq 

bo„lgan alohida ob‟ektlarni (hodisalarni, jarayonlarni) aks ettirishning o„ziga xos 

xususiyatlari bilan bog„liq ijtimoiy jarayondir. Guruh faoliyatining samaradorligi jamoaning 

ijtimoiy- psixologik muhiti holatiga bog„liq. 

Dars intizomiga rioya qilish nafaqat o„quvchilar, balki o„qituvchilar uchun ham “Oltin 

qoida” hisoblanadi. Chunki o„quvchilarga Davlat ta‟lim standartlari talablari darajasida 

berilishi talab qilingan bilim, ko„nikma va malakalar asosan ana shu dars jarayonida hosil 

qilinadi. Ma‟lumki, o„qituvchilar o„z faoliyatlarida o„quvchilarning dars intizomi bilan 

bog„liq juda ko„p muammolarga duch keladilar. Ko„pchilik o„qituvchilar o„quvchilarga jiddiy 

talablarni qo„yib, unga qat‟iy rioya qilishni astoydil talab qiladilar. Bunday talablar esa 

o„quvchilarga yoqmaydi. Natijada, o„quvchi va o„qituvchi o„rtasida o„zaro nizolar kelib 

chiqib, dars samaradorligiga salbiy ta‟sir etadi. Har bir darsning tashkiliy davridan boshlab 

to yakuniy qismiga qadar o„qituvchining sinfda o„zini tutishi, barcha xatti-harakatlari 

o„quvchilar tomonidan kuzatilib boriladi. 

Agar o„qituvchi ortiqcha harakatlar qilsa, bu o„quvchilarga yoqmaydi. Pedagogik 

mahorat, taktika va pedagogik texnikadan o„z o„rnida va unumli foydalangan o„qituvchining 

darslari hamisha do„stona muhitda o„tadi. Bordi-yu buning aksi bo„lsa-chi? Unday holda 

o„qituvchi va o„quvchilar o„rtasida konfliktli vaziyatlar sodir bo„lishi muqarrar. Aslini 

olganda intizomni buzgan o„quvchi o„zining xatti-harakati noto„g„ri ekanligini biladi, lekin 

u o„z xulqining motivini tushunmaydi. Sinfdagi har bir bola uchun bu xatti-harakatning 

turli sabab va maqsadlari mavjud bo„ladi. Pedagog-o„qituvchilar bu motivlarning qanday 

bo„lishiga qaramay, ularga ta‟sir etish usullarini topishlari zarur. Agar o„qituvchilar xulq-

atvorning buzilish maqsadlarini aniqlashga qodir bo„lsalar, u holda o„quvchi bilan 

konstruktiv munosabatlarni o„rnata oladilar. Bunda to„g„ri strategiyani tanlash qadamma-

qadam muammoni yechimini topish imkonini beradi. 

ASOSIY QISM 

O„quvchining xulq-atvoriga samarali ta‟sir etishning rejasini tuzish maqsadga muvofiq 

bo„ladi. Bu reja quyidagicha bo„lishi mumkin: -“yomon” xulq-atvorning sababini aniqlash; -

Uni bartaraf etish usullarini tanlash; -O„quvchini qo„llab-quvvatlashning kelgusi taktikasini 

ishlab chiqish; -Muammoni hal etishga ota-onalarni va pedagoglarni jalb etish. Rejani 

amalga oshirishda o„qituvchi ketma-ketlikdagi bir qator vazifalarni bajarishi lozim bo„ladi. 

1-vazifa. Muammoli xulq-atvorni xolisona izohlash. 

2-vazifa. Yomon xulq-atvorning sababini tushunib olish. “Yomon” xulq-atvorning 

motivlari quyidagicha bo„lishi mumkin: -E‟tibor talab etish; -O„z so„zini o„tkazishga harakat 

qilish; -Qasd olish istagi; -Omadsizlikdan qochish. 

3-vazifa. O„qituvchining nuqtai-nazari va munosabatining o„zgarishi. O„qituvchi 

o„quvchi bilan ma‟lum qoidalar doirasida munosabat qilishlari lozim. 

1-qoida. O„quvchi shaxsiga emas, balki uning ayni vaqtdagi xulq-atvoriga diqqatni 

qaratish. Uning xulq-atvorini muhokama qilayotganda xolisona baho berishga harakat 

qilish. 

2-qoida. O„qituvchi o„zining negativ his-tuyg„ularini nazorat qilish. 

3-qoida. Vaziyatni yanada keskinlashtirmaslik choralarini ko„rish. 

4-qoida. O„quvchining xatti-harakatini butun sinf oldida emas, balki darsdan so„ng bir 

o„zi bilan muhokama qilish. 

5-qoida. Odatda o„quvchilar o„qituvchining barcha aytganlarini “o„zlari xohlagandek”, 

ya‟ni aftlarini bujmaytirib, shoshmasdan, bajaradilar. Agar o„qituvchi bunga ahamiyat 

bermasa, o„quvchi o„z-o„zidan qoidaga bo„yso„nishi mumkin, o„rtada qarama-qarshilik paydo 

bo„lmaydi. 

6-qoida. O„quvchiga do„q-po„pisa qilish, baqirish, uni ayblash kabi agressivlikni 

namoyon qilmaslik. 

Jamoadagi ijtimoiy-psixologik muhit Sog„lom ijtimoiy- psixologik iqlimning eng 

muhim belgilari: 

• guruh a‟zolarining bir-biriga bo„lgan ishonchi va yuqori talabchanligi; 

• o„zaro do„stona va konstruktiv tanqid qilish; 

• butun jamoaga tegishli masalalarni muhokama qilishda o„z fikrini erkin ifoda etish; 

• menejerlarning bo„ysunuvchilarga bosimining yo„qligi va ularning guruh uchun 

muhim bo„lgan qarorlarni qabul qilish huquqini tan olishlari; 

• jamoa a‟zolarining vazifalari va ularni amalga oshirishdagi ishlar holati to„g„risida 

yetarli darajada xabardorligi; 

• jamoa a‟zolarida jamoaga tegishli bo„lganidan mamnunlik hissiyoti; 

• jamoaning har qanday a‟zosida ko„ngilsizlik holatini keltirib chiqaradigan 

holatlarda (aldanish, umidsizlik, rejalarni buzish) yuqori darajada hissiy ishtirok etish va 

o„zaro yordam; 

• guruhning har bir a‟zosi tomonidan ishlarning holati uchun javobgarlikni o„z 

zimmasiga olish va boshqalar. 

Ushbu dasturni amalga oshirishda quyidagi qo`shimcha tadbirlarni amalga oshirish 

zarur: 

1) rahbarlarning kasbiy mahoratini oshirish, mehnat jamoasini boshqarish va 

psixologik muhitni holatini normallashtirish bo„yicha adabiyotlarni o„rganish, tashkiliy va 

tarbiyaviy ishlar usullari va uslublari; 

2) personal malakasini oshirish, kasbiy malakasini oshirish, xodimlarning karera 

rejalashtirish imkoniyatlarini ta‟minlovchi kadrlarni rivojlantirish dasturlarini ishlab 

chiqish; 

3) jamoa bilan qo„shma tajribalarda yutuq va muvaffaqiyatsizliklarni aniqlash; 

4) agar kerak bo„lsa, rahbarlik uslubini o„zgartirish orqali tashkilotdagi sog„lom 

ijtimoiy-psixologik muhitni yanada takomillashtirish; 

5) psixologik muvofiqligi asosida jamoani shakllantirish; 

6) boshqaruv qarorlarini qabul qilish jarayonida xodimlarning salohiyatidan 

foydalanish; 

7) xodimlar o„rtasidagi rasmiy va norasmiy aloqalar chastotasining ko„payishiga 

ko„maklashish, ularning afzalliklarini ko„rsatib, ularning kasbiy o„sishiga ko„maklashish; 

8) jamoaning bo„sh vaqtlarini birgalikda tashkil etish va o„tkazish: - sport 

musobaqalarini o„tkazish; - teatrlarga, kinolarga, konsertlarga qo„shma tashriflarni tashkil 

etish; - maxsus ayramlar, sanalar va marosimlar uchun ziyofatlar tashkil etish. 

XULOSA 

Muhitni sog„lomlashtirishda psixokorreksion yordamning samaraliligiga baho berish 

borgan sari aktuallashmoqda. Bu mutaxassisning ta‟sir eta olishi va psixokorreksion 

ishning sifatliligidandir. - Ishning samaradorligini baholashda aniq metodni belgilab olish 

zarur. Korreksion ishda ma‟lum bir metodni oldindan tanlash qiyin, chunki ish faoliyatida 

psixologlar turli metodlardan foydalanadilar. 

